ՀԻՄՆԱՎՈՐՈՒՄ
«ԱՐՄԵՆԻԱ ՄԻՋԱԶԳԱՅԻՆ ՕԴԱՆԱՎԱԿԱՅԱՆՆԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՓՈԽԱՆՑՎԱԾ ԿՈՆՑԵՍԻՈՆ ԱԿՏԻՎՆԵՐԻ ԿԱԶՄԻՑ ԳՈՒՅՔ ՀԱՆԵԼՈՒ ԵՎ ԴՈՒՐՍ ԳՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

ՀՀ ՏԿԵ նախարարության պետական գույքի կառավարման կոմիտե է դիմել «Արմենիա» միջազգային օդանավակայաններ» ՓԲ ընկերության տնօրենը՝ (գրության պատճենը կցվում է) տեղեկացնելով, որ 28.09.2020թ. ՀՀ ՊՆ Շահումյանի շրջանի զինկոմիսարիատին է հանձնվել «ՎԱԶ 21213» մակնիշի, 007 ՏՍ 65  հաշվառման համարանիշի ավտոմեքենան, որն ըստ ՀՀ պաշտպանության նախարարությունից ստացված գրության մնացել է Ալպաշայում հակառակորդի վերահսկողության տակ։
Հաշվի առնելով, որ մեքենայի հետագա շահագործումը դարձել է անհնար՝ Ընկերությունը միաժամանակ խնդրել է նշված տրանսպորտային միջոցը ՀՀ օրենսդրությամբ սահմանված կարգով հանել վերջինիս կոնցեսիոն ակտիվների կազմից։ 
[bookmark: _GoBack]Ներկայացված նախագծով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի ֆինանսական վիճակի մասին հաշվետվությունում հաշվառված, «Արմենիա միջազգային օդանավակայաններ» փակ բաժնետիրական ընկերության կոնցեսիոն ակտիվների կազմին փոխանցված «ՎԱԶ-21213» մակնիշի, 007 SU 65 հաշվառման համարանիշի, 2000 թվականի արտադրության տրանսպորտային միջոցը ՀՀ օրենսդրությամբ սահմանված կարգով հանել Ընկերության կոնցեսիոն ակտիվների կազմից և ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի N787-Ն հրամանով  հաստատված կարգի համաձայն ներկայացնել դուրսգրման։    
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Արմենիա միջազգային օդանավակայաններ» փակ բաժնետիրական ընկերությանը փոխանցված կոնցեսիոն ակտիվների կազմից գույք հանելու և դուրս գրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

